
Ishvara Stotram 2

ઈશ્વરસ્તોત્રમ્ ૨

અથ દ્વિષષ્ટિતમઃ પટલઃ
શ્રીઆનન્દભૈરવી ઉવાચ
અથ નાથ પ્રવક્ષ્યેઽહં કાકિનીગુરુદેવયોઃ ।
મન્ત્રોદ્ધારસ્તવ જ્ઞાનં યેન સિદ્ધો ભવેદ્ યતિઃ॥ ૬૨-૧॥
એતત્સ્તવનપાઠેન સહસ્રાખ્યાન્તસિદ્ધિષુ ।
રાજત્વં લભતે સદ્યોઽથવા યોગી ચ સમ્પદિ॥ ૬૨-૨॥
યથા જનકરાજા ચ વિષયે ગુરુભક્તિમાન્ ।
મહાસિદ્ધો મહાજ્ઞાની તથા ભવતિ સાધકઃ॥ ૬૨-૩॥
સુરા નાગા રુદ્રગણાઃ સર્વે વિદ્યાર્થસેવકાઃ ।
યોગી જ્ઞાની તથા સિદ્ધાઃ ખેચરા યક્ષરાક્ષસાઃ॥ ૬૨-૪॥
મુનયઃ ક્રોધવેતાલાસ્તથા ચણ્ડેશ્વરાદયઃ ।
એતચ્છુભસ્તવેન્દ્રેણ  સ્તુત્વા સર્વત્ર સિદ્ધિગાઃ॥ ૬૨-૫॥
પૂર્ણઃ પૂર્ણેન્દુબિમ્બાનનકમલકટાક્ષાદઘૌઘાપહારી
નારીન્ધાતા વિધાતા સમવતિ ન ચ તાન્ યોગયોગ્યાન્ મહેન્દ્રાન્ ।
સમ્પત્તિપ્રાણયોગી નિરવધિવરદાનન્દગોપ્તા શરીરો
બાલો મૃત્યુઞ્જયસ્ય પ્રભુરિતિ ભયહા પાતુ મે ગુપ્તદેહમ્॥ ૬૨-૬॥
કામક્રોધાપહન્તા જનયતિ ભરતાન્ ભારતાન્ પાતુ પૃથ્વીં
યો યોગી ભાવયોગી મમ કુલફલદઃ સર્વદા શં કરોતુ ।
તત્ક્રોડે લોકચક્રં તિલતુલતુલસેસન્નિભં ભાતિ સૂક્ષ્મં
તચ્છ્રીનાથાઙ્ઘ્રિપાદદ્વયમજરમહં   ભાવયે હૃત્પ્રપઞ્ચે॥ ૬૨-૭॥
માયાં મોહે વિવેકી શત-કિતવ-રિપૂચ્છેદકઃ પ્રેરકસ્થ-

કોર્ષાણી ગુપ્તતન્દ્રાવનિભવમનુજો યો મહામઙ્ગલસ્થઃ  ।
લોકાતીતો તિતીરો જય જય કરુણાનાથ દાતા તપસ્વી

મન્ત્રોદ્ધારાર્થગુપ્તં સમવતિ ય ઇહ પ્રાણનાથં તમીડે॥ ૬૨-૮॥
ભાવાન્તો યોઽતિગુર્વી હૃદિ જયકમલેઽતેઽમરપ્રત્યથર્વો
વાગ્દેવી દેવતાયૈ નમ ઇતિ મનુના મોહિતો વાક્પતીશઃ ।
મન્ત્રાર્થોદ્દીપનાખ્યો વિજયસખાકોટિભિર્વેષ્ટિતો યો
બાલાર્કાનન્દરશ્મિપ્રચયશતમખઃ પાતુ માં દુઃખજાલાત્॥ ૬૨-૯॥
હૃષ્ટાઙ્ગા  સઙ્ગતાઙ્ગાનનવિમલશિખાકોટિભિર્વર્જિતો     યો
મન્ત્રાચ્ચૈતન્યહર્તા પ્રણવમયશિવં તત્સદાન્તે શિવં ચ ।
ધ્યાત્વા માહેશ્વરાયાં નમ ઇતિ જપનાત્ તે મહેન્દ્રાધિપઃ સ્યાત્
કાલીપુત્રઃ સ એવ ત્વમભયવરદઃ સેવ્યતે યૈઃ સ મુક્તઃ॥ ૬૨-૧૦॥
હંસઃ પ્રાણાવિહન્તા ત્વમખિલવરદસ્ત્વં નિદાનઃ પ્રધાનઃ
શાન્તીશસ્ત્વં પ્રતિષ્ઠઃ પ્રણવશિવસદાભદ્રમાહેશ્વરાય ।
અન્તેઽત્યુચ્ચૈર્નમોઽન્તે મનુમિહ જપતે સમ્પદે દોષભઙ્ગા -
દાનન્દાબ્ધૌ ત્વમીશો ગુરુરિહ ચપલં ચાપલં માં પ્રપાહિ॥ ૬૨-૧૧॥
આનન્દોદ્રેકકારી ત્વમપિ સકરુણાસાગરો ભક્તિદાતા
દાતા વિદ્યાધરીણાં ત્વમપિ સુરરિપુઃ પાર્વતીપ્રાણનાથઃ ।
તારે બિન્દ્વાધરાઢ્યં ક્ષરમથવિધુમત્તં મન્ત્રમેકાક્ષરં તે
તારાન્તં ત્ર્યક્ષરન્તં પ્રજપતિ યદિ યો યોગિરાડ્ ભૂતલે સ્યાત્॥ ૬૨-૧૨॥
સર્પાણ્ડસ્થં સુસિદ્ધો હરવિધુમધરં ચન્દ્રબિન્દુસ્વરૂપં
જપ્ત્વા નિત્યં વિલોમં પ્રણવમૃતિહરં વહ્નિકાન્તા તદન્તે ।
એતદ્રૂપં પદં યો ભજતિ વરગતં હેમમઞ્જીરનાદં
મમ્રેક્ષાનન્દચિત્તં વિજયવરકુલાનન્દદઃ પ્રાણગં તે॥ ૬૨-૧૩॥
ઉચ્ચાટે મોહને વાપ્યરિવશસમયે શાન્તિપુષ્ટ્યાન્તવશ્યે
તે મન્ત્રાન્ યોજયિત્વા જપતિ યદિ સુધીઃ શ્રીપદાબ્જાવલમ્બી ।
સિધ્યેત્ ષટ્કર્મસારં પરમગુરુગતઃ સ ભવેત્ કલ્પશાખી
રાજેન્દ્રઃ સર્વલોકે ધનપતિસદૃશઃ શમ્ભુનાથપ્રસાદાત્॥ ૬૨-૧૪॥
ખાન્તં શક્રાદિરૂઢં વિધુનયનયુતં કામબીજં ત્રિશક્તિં
ચાદ્યેઽન્તે ૐ શિવાયાનલવધુમિલિતં યો જપેન્નાથમન્ત્રમ્ ।
તેનામ્નાયો જપિત્વા કુલપથનિરતઃ સાધકઃ શ્રીવરેણ્યઃ
કિં  તસ્યાસાધ્યસિદ્ધિં  ત્રિજગતિ સ સુખી સન્મુખી યોગમાર્ગી॥ ૬૨-૧૫॥

સર્વાતીતો વિહારી પદગતિરહિતઃ સર્વગામી વિરામી
હસ્તાભાવો વિનેતા નિરવધિવરદઃ સર્વરૂપી વિરૂપી ।
મન્ત્રજ્ઞસ્ત્વં સુમન્ત્રી મહમયસમયઃ સંશયાસારહન્તા
મન્તા વિશ્વેશ્વરીણાં પરપશુપતયેઽન્તે નમઃ પાતુ નમ્રમ્॥ ૬૨-૧૬॥
યોગી ભોગી વિરાગી ત્વમતુલવિભવઃ સમ્ભવઃ પઞ્ચચૂડો
વાણી શેષઃ પ્રિયેશઃ શશિગ્રથિતમૃડાશોભિતાઙ્ગો  હ્યનઙ્ગઃ  ।
કામો માયા રમેશઃ પ્રથમદિનકરશ્રેણિ શોભાવલિપ્તઃ
સર્વાઙ્ગં  યઃ પ્રપાયાદમલકમલગઃ ક્રોધગો યોઽવલોકમ્॥ ૬૨-૧૭॥
એતચ્છ્રીશઙ્કરસ્તોત્રં  યઃ પઠેન્નિયતઃ શુચિઃ ।
સંવત્સરાદ્ ભવેત્ સિદ્ધિઃ સર્વજ્ઞાનપ્રદાયિની॥ ૬૨-૧૮॥
શુચૌ વાપ્યશુચૌ સ્તૌતિ ભક્ત્યા યઃ સાધકોત્તમઃ ।
સ સર્વયાતનામુક્તો યોગી ગ્રન્થિવિભેદકઃ॥ ૬૨-૧૯॥
અકસ્માત્ સિદ્ધિમાપ્નોતિ પ્રેમાનન્દસુભક્તિદામ્ ।
શતમષ્ટોત્તરં ચાસ્ય પુરશ્ચર્યાવિધિઃ સ્મૃતઃ॥ ૬૨-૨૦॥
ન સ્નાનં ન જપઃ કાર્યં ન પૂજાદિવિધાનકમ્ ।
કેવલં સ્તવપાઠેનાનાહતે સુસ્થિરો ભવેત્॥ ૬૨-૨૧॥
ચિરઞ્જીવી વીતરાગો વીતસંસારભાવનઃ ।
પઠિત્વા ધારયિત્વા ચ યોગભ્રષ્ટો ન સમ્ભવેત્ ।
અનાયાસે યોગસિદ્ધિં  પ્રાપ્નોતિ વિપુલાં શ્રિયમ્॥ ૬૨-૨૨॥
ઇતિ શ્રીરુદ્રયામલે ઉત્તરતન્ત્રે મહાતન્ત્રોદ્દીપને સિદ્ધમન્ત્રપ્રકરણે
ષટ્ચક્રપ્રકાશે ભૈરવીભૈરવસંવાદે ઈશ્વરસ્તોત્રવિન્યાસો નામ
દ્વિષષ્ટિતમઃ પટલઃ॥ ૬૨॥

The numbers correspond to paTala and verse numbers from

Rudrayamala uttaratantra.

Proofread by Aruna Narayanan

Ishvarastotram2.pdf 3



ઈશ્વરસ્તોત્રમ્ ૨

Ishvara Stotram 2

pdf was typeset on February 16, 2020

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

